
Aasiaat, 23. januar 2017 

 

 

Inatsisartut suleriaasianni § 37 naapertorlugu Naalakkersuisunut imaattunik apeqqute-

qarpunga: 

 

 

1. Tartuluttut paaqqutarineqartariaqartut nunatsinni qanoq amerlatigippat? 

2. Tartuluttut tartutaarnissamminnut utaqqisut DK-miittut qassiuppat? Nunatsinni 

utaqqisinnaagaluarpat? 

3. Tartuluttut tartutaarnissamik tungaannut nunatsinniikkallarsinnaanerata periarfissaqalernis-

saat pillugu Naalakkersuisut qanoq pilersaaruteqarpat? Suna aporfiua? 

4. Tartuluttut nunatsinni nammineq aamminnik saliisinnaanerat (hæmodialyse) qanoq periar-

fissaqarpa? Nunatsinni aammik saliinissaannut qanoq periarfissaqarpat? 

5. Tartuluttoq illoqarfigisamini angerlarsimaffimminiluunniit aamminik saliinissaminut 

periarfissaqarpa? 

a. Aap-iuppat; sumi qanorlu tamanna ingerlanneqartarpa? 

b. Naamiuppat: sumik peqquteqarpa nammineq illoqarfigisimini 

angerlarsimaffimminiluunniit aamminik saliisinnaannginnera? 

a. Tartuluttoq imminut sullinnissaminut ilaquttaminilluunniit ikiorteqarluni  

pikkorissarneqartarpat? Taamaanngippat suut aporfiuppat? 

6. Tartuluttut tamakkiisumik nunatsinni paaqqutarineqarsinnaanerat anguniarlugu 

Naalakkersuisut qanoq pilersaaruteqarpat? 

7. Tartuluttut paaqqutarineqarnerannut katsorsarneqarnerannullu Naalakkersuisut ukiumut 

qanoq aningaasartuuteqartarpat? Nunatsinni DK-milu? 

8. Tartuluttut tamakkiisumik nunatsinni paaqqutarineqarsinnaalissagaluarpata tamanna nunatta 

karsianut qanoq naleqassava? Akilersinnaasutut Naalakkersuisuniit isigineqarpa? 

9. Tartuluttut sivisuumik qallunaat nunaannittariaqalersimasut ilaquttaminik najorneqarsinnaa-

lernissaat anguniarlugu Naalakkersuisut qanoq pilersaaruteqarpat? 

 (Inatsisartuni ilaasortaq Peter Olsen, Inuit Ataqatigiit) 

 

Tunngavilersuut 

Nunaqqateqarpugut ilaatigut ukiut sisamat tikillugit DK-miittariaqartunik nutaamik 

tartutaarnissaminnik utaqqillutik. Tamanna pitsaasunngilaq, ingammik qitornalinnut suli 

nukangasuusunik qitornalinnut (18-it inorlugit ukiulinnik). 

 

Ueqaraanni nuliaqaraanni, qitornaqaraanniluunniit 18-it inorlugit ukiulinnik, ukiumut 

ataasiaannarluni ilaquttanik tikeraartoqarsinnaaneq pitsaasuunngilaq. 

 

Nunaqqateqarpugut namminneq illoqarfigisaminni paaqqutarineqarsinnaanngitsut katsorsar-

neqarsinnanngitsulluunniit. Namminerluunniit angerlarsimaffimminni imminnut paaqqutari-

nissaminnut periarfissaqangitsut. 

Napparsimasortatta atugassaat sukkut tamatigut pitsanngorsartuartariaqarpagut. 

Nappaammik eqqorneqarneq inummut ataasikkaammut artornareeqisumut taassuma 

saniatigut maqaasinermik, aningaasatigullu artukkeeqqinnissaq pitsaasuunngilaq. 

 

Taamaattumik inatsisartutut paaserusuppara Naalakkersuisut tartuluttut pillugit, 

tartuluttullu ulluinnarni atugarissaat pillugit qanoq pitsanngorsaatissanik 

pilersaaruteqarnersut, ullumikkullu periarfissarititaasut atukkallu pillugit 

paasisaqarusullunga Naalakkersuisunut matumuuna apeqquteqaateqarpunga. 

 

Kissaatigaara apeqquteqaatima ullut qulit qaanngiutsinnagit akineqarnissaa 


